
TAO TEH KING.









	
	Tida oesah disangsiken lagi jang ia aken balik ka iapoenja roemah di dalem katentreman



⁂




Apa jang Lao Tze roendingken dalem ini fatsal ada satoe peladjaran dari kabeneran jang soedah disiarken djoega oleh Buddha dan Jesus.
Dalem peladjaran tentang merendahkan diri, Jesus ada bilang :
„Sasoeatoe orang jang agoengken dirinja aken dibikin rendah, dan siapa rendahin dirinja aken diagoengken." (Luk. 14 : 11).
Djadinja, limaratoes taon di moeka Jesus terlahir, itoe Goeroe Toea Tionghoa soedah siarken itoe saroepa peladjaran jang bersamaän.
Poko dasar dari ini matjem peladjaran ada dari Wet Alam (Natuurwet) dan Wet dari Karma. Menoeroet peladjaran tentang Karma, sasoeatoe perboeatan jang orang lakoeken aken membri boeah jang tjotjok atawa satimpal dengen maksoed atawa toedjoeannja itoe perboeatan, boekan dari apa jang kaliatan di loear.


Siapa lakoeken saroepa perboeatan dengen maksoed baek, biarpoen tida berhatsil dan orang pandang djahat, kasoedahannja aken membri boeah jang baek; sabaliknja perboeatan jang mengandoeng maksoed djahat, kouwkati, ingin dapet poedjian atawa agoengken diri sendiri, maski bermoelah dipoedji tinggi oleh orang sadoenia, nistjaja aken berachir djelek, kerna sasoeatoe perboeatan jang orang lakoeken lantes mengasih kerdja satoe tenaga jang membri imbangan satimpal. Inilah ada wet jang tida bisa dirobah lagi.

